ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 2-Ի N 1129-Ն ՈՐՈՇՄԱՆ ՄԵՋ 
ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	
Բնապահպանության և ընդերքի տեսչական մարմին
	12.02.2026 թ.

	
	N 01/29.2/11/1464

	Ի պատասխան Ձեր 2026 թվականի փետրվարի 26-ի թիվ ԴԽ//7054-2026 գրության՝ հայտնում եմ, որ «2020 թվականի հուլիսի 2-ի N 1129-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ Բնապահպանության և ընդերքի տեսչական մարմինն ունի հետևյալ  առաջարկությունները և դիտողությունները․
Օրենքի (կամ որոշման) ընդունման տրամաբանությունը․
«Ոչ մետաղական օգտակար հանածոյի հանույթի միանգամյա թույլտվության» ինստիտուտի սահմանումը բխում է Հայաստանի Հանրապետության ընդերքի մասին օրենսգրքի կարգավորումներից և ուղղված է ընդերքի ռացիոնալ օգտագործման, շրջակա միջավայրի պահպանության և պետական վերահսկողության ապահովմանը։
[bookmark: _Hlk191888881]Ոչ մետաղական օգտակար հանածոները (ավազ, խիճ, քար և այլն) հաճախ արդյունահանվում են ոչ թե արդյունաբերական մշտական շահագործման, այլ կոնկրետ շինարարական կամ հիդրոտեխնիկական աշխատանքների իրականացման շրջանակում (օրինակ՝ ճանապարհաշինություն, ջրամբարների կամ գետերի հուների արգելապատնեշների կառուցում)։ Այդպիսի դեպքերում լիարժեք ընդերքօգտագործման իրավունքի տրամադրումը կարող է լինել ոչ նպատակահարմար և անհամաչափ։
Միանգամյա թույլտվության մեխանիզմի ներդրման նպատակը՝
· Իրավական որոշակիության ապահովում – հստակ տարբերակել արդյունաբերական շահագործումը և մեկանգամյա, նպատակային հանույթը։
· Վարչարարական բեռի նվազեցում – պարզեցնել ընթացակարգերը այն դեպքերում, երբ հանույթը կատարվում է սահմանափակ ծավալով և կոնկրետ նպատակով։
· Պետական վերահսկողության պահպանում – ապահովել, որ նույնիսկ միանգամյա հանույթը կատարվի թույլտվության հիման վրա և հաշվառվի։
· Շրջակա միջավայրի պաշտպանություն – սահմանել պարտադիր պայմաններ՝ հողի, ջրային ռեսուրսների և լանդշաֆտի վնասների նվազեցման համար։
· Պետական շահերի պաշտպանություն – կանխել ապօրինի հանույթը և ապահովել բնական պաշարների հաշվառումը։
 Այսպիսով, միանգամյա թույլտվության ինստիտուտը հավասարակշռում է տնտեսական գործունեության ազատությունը և բնական պաշարների պահպանության պետական պարտավորությունը՝ ապահովելով համաչափ և նպատակային կարգավորում։
ՀՀ ընդերքի մասին օրենսգիրքի 3-րդ հոդվածի 50-րդ կետի` Ոչ մետաղական օգտակար հանածոյի հանույթի միանգամյա թույլտվություն՝ տրանսպորտային կամ հաղորդակցության ուղիների կամ թունելների կամ ջրամբարների կամ գետերի հուների արգելապատնեշների կամ կարևորագույն նշանակության օբյեկտ հանդիսացող ստորգետնյա պահեստարանների կառուցման կամ շահագործման նպատակով տվյալ օբյեկտի կառուցման տարածքի սահմաններում ընդերքի տեղամասից ոչ մետաղական օգտակար հանածոյի հանույթ կատարելու իրավունք:
Հետևաբար Հայաստանի Հանրապետության կառավարության 2020 թվականի հուլիսի 2-ի «Ոչ մետաղական օգտակար հանածոյի հանույթի միանգամյա թույլտվության ձևը և տրամադրման կարգը սահմանելու մասին» N 1129-Ն որոշման (այսուհետ՝ Որոշում) մեջ կատարել հետևյալ լրացումները`
1. Որոշման N 1 հավելվածում․
ա․ 2-րդ կետում «կառուցման» բառից հետո լրացնել  ոչ թե «կամ գետաողողատից օգտակար հանածոների պաշարների պետական հաշվեկշռում չհաշվառված ոչ մետաղական օգտակար հանածոների դուրսբերման» բառերը այլ «գետերի հուների արգելապատնեշների կամ կարևորագույն նշանակության օբյեկտ հանդիսացող ստորգետնյա պահեստարանների կառուցման» բառերը։
	բ․ Նախագծի 3-րդ կետում, 4-րդ կետում, 5-րդ կետի 4-րդ ենթակետում, 10-րդ կետի 3-րդ ենթակետում, 16-րդ կետում «ջրամբարների» բառից հետո լրացնել ոչ միայն «կամ գետերի հուների արգելապատնեշների» բառերը այլ նաև «կամ ստորգետնյա պահեստարանների» բառերը: 
Քանի որ 2020 թվականի հուլիսի 2-ի N 1129-ն որոշման մեջ առկա էր վրիպակ և գետերի հուների արգելապատնեշների և ստորգետնյա պահեստարանների վերաբերյալ:
գ․ Որոշման N 2 հավելվածով սահմանված ոչ մետաղական օգտակար հանածոյի հանույթի միանգամյա թույլտվության ձևի նախավերջին տողում «ջրամբարների» բառից հետո ոչ միայն «կամ գետերի հուների արգելապատնեշների» բառերը այլ նաև «կամ ստորգետնյա պահեստարանների» բառերը:
	



























































1) Ընդունվել է մասամբ:
 Նախագծի 1-ին կետի 1-ին ենթակետի «ա» պարբերությունը խմբագրվել է, որի համաձայն՝ Որոշման N 1 հավելվածի 2-րդ կետում «ջրամբարների» բառից հետո լրացվել է «կամ գետերի հուների արգելապատնեշների» բառերը։
Ինչ վերաբերում է «կարևորագույն նշանակության օբյեկտ հանդիսացող ստորգետնյա պահեստարանների կառուցման» բառերի լրացմանը, ապա  կարևորագույն նշանակության օբյեկտ հանդիսացող ստորգետնյա պահեստարաններին  կառուցման կամ շահագործման նպատակով ոչ մետաղական օգտակար հանածոյի հանույթի թույլտվության տրամադրման իրավակարգավորումները սահմանված են Օրենսգրքի 48.3. հոդվածով որի 1-ին կետի համաձայն՝ 23.01.2020թ.-ի ՀՀ կառավարության N 51-Ն որոշմամբ  սահմանվել է  կարևորագույն նշանակության օբյեկտ հանդիսացող ստորգետնյա պահեստարանների կառուցման կամ շահագործման նպատակով ոչ մետաղական օգտակար հանածոյի հանույթի թույլտվության ձևը, տրամադրման կարգը և այլն:
Միաժամանակ հարկ է ընդգծել, որ 2020 թվականի հուլիսի 2-ի N 1129-ն որոշման մեջ վրիպակ առկա չէ:



	Շրջակա միջավայրի նախարարություն
	06.03.2026թ.

	
	N 1/02.5/1933

	«Կառավարության 2020 թվականի հուլիսի 2-ի N1129-Ն որոշման մեջ լրացումներ կատարելու մասին» Կառավարության որոշման նախագծի (այսուհետ՝ Նախագիծ) վերաբերյալ
1. Նախագծում հաշվի առնել, որ համաձայն Ջրային օրենսգրքի 1-ին հոդվածի ջրային ռեսուրսի հատակների, ափերի, հոսքի կամ հատկությունների փոփոխումը համարվում է ջրօգտագործում, իսկ 21-րդ հոդվածի համաձայն՝ ցանկացած տեսակի ջրօգտագործման համար յուրաքանչյուր ոք պարտավոր է ստանալ ջրօգտագործման թույլտվություն։
	



1. Չի ընդունվել:
Օրենսգրքի 59-րդ հոդվածի 3-րդ մասի 24-րդ կետի համաձայն՝ ընդերքօգտագործողը պարտավոր է բացառել գետի հունի փոփոխությունը: Հետևաբար, որևէ իրավական ակտով (այդ թվում՝ ջրօգտագործման թույլտվությամբ) չի կարող նախատեսվել կամ թույլատրվել մի գործունեություն, որն առաջացնում է կամ կարող է առաջացնել գետի հունի փոփոխություն: 
Բացի այդ, գետերի հուների արգելապատնեշների կառուցումը, ըստ էության, չի հանդիսանում ջրային ռեսուրսի սպառում կամ օգտագործում և չի ենթադրում ջրօգտագործման թույլտվության տրամադրում:


	2. Նախագծի ամբողջ տեքստում «կամ գետերի հուների արգելապատնեշների» բառերը փոխարինել «կամ գետերի հուների ափապաշտպան արգելապատնեշների» բառերով։
	2. Չի ընդունվել:
Գետի հունի արգելապատնեշ հասկացությունը սահմանված է Օրենսգրքի 3-րդ հոդվածի 1-ին մասի 57-րդ կետով, իսկ նախագիծը մշակվել է Օրենսգրքին համապատասխան:

	
ՀՀ պաշտպանության նախարարություն
	06.03.2026թ.

	
	N ՊՆ/510/2928

	2026 թվականի փետրվարի 26-ի Ձեր N ԴԽ//7054-26 գրության առնչությամբ հայտնում եմ, որ «Հայաստանի Հանրապետության կառավարության 2020 թվականի հուլիսի 2-ի N 1129-Ն որոշման մեջ լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:

Ազգային անվտանգության ծառայություն
	11.03.2026թ.

	
	N 11/373

	Կառավարության որոշման նախագծի վերաբերյալ հայտնում ենք, որ նախատեսվող փոփոխություններով ոչ մետաղական օգտակար հանածոյի հանույթի միանգամյա թույլտվություն է ենթադրվում նաև սահմանային գետերի գետաողողատից, սակայն նախագծով չի ամրագրվում սահմանային գետերի գետաողողատից միանգամյա թույլտվության համար համապատասխան գերատեսչություններից համաձայնության ստացումը:
Ելնելով վերոգրյալից՝ առաջարկվում է նախագծում սահմանել, որ համաձայնեցման գործընթացն իրականացվում է Հայաստանի Հանրապետության ընդերքի մասին օրենսգրքի 15-րդ հոդվածի 2-րդ մասի 30-րդ կետի հիման վրա ընդունված Կառավարության որոշմամբ սահմանված կարգով:
	  Չի ընդունվել:
Օրենսգրքի 15-րդ հոդվածի 2-րդ մասի 30-րդ կետի համաձայն սահմանվում է սահմանային շերտում և սահմանային գետի ափերին գտնվող հանքերևակումներում և հանքավայրերում ընդերքօգտագործում իրականացնելու վերաբերյալ ազգային անվտանգության, արտաքին գործերի և պաշտպանության բնագավառների, իսկ մաքսային հսկողության գոտու կարգավիճակ ունեցող տարածքներում՝ նաև մաքսային բնագավառի պետական լիազորված մարմինների՝ իրենց իրավասությունների շրջանակներում համաձայնությունների տրամադրման կարգը, իսկ Օրենսգրքի 3-րդ հոդվածի 1-ին մասի 49-րդ կետի համաձայն՝ գետերի հուների արգելապատնեշների կառուցման նպատակով օգտակար հանածոների պաշարների պետական հաշվեկշռում չհաշվառված ոչ մետաղական օգտակար հանածոների հանույթն իրականացվում է գետաողողատից, ուստի ընդերքօգտագործումն չի իրականացվում հանքերևակման կամ հանքավայրերի տարածքից:

	
Արտաքին գործերի նախարարություն
	16.03.2026թ.

	
	N 1111/12692-26

	Հայտնում ենք, որ «Հայաստանի Հանրապետության կառավարության 2020 թվականի հուլիսի 2-ի N 1129-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ ՀՀ արտաքին գործերի նախարարությունը դիտողություններ և առաջարկություններ չունի:
	

	
Արդարադատության նախարարություն
	20.04.2026թ.

	
	N /27.2.3/19768-2026

	Կառավարության որոշման նախագծի վերաբերյալ հայտնում ենք հետևյալը․
	1․ Նախագծի 1-ին կետի 1-ին ենթակետի «գ» պարբերությամբ նախատեսվել է՝ 4-րդ կետում «ջրամբարների» բառից հետո լրացնել «կամ գետերի հուների արգելապատնեշների» բառերը։
	Նկատի ունենալով այն, որ գործող կարգի N 1 հավելվածի 4-րդ կետում «ջրամբարների» բառն օգտագործվում 1-ից ավելի անգամ՝ առաջարկում ենք նշված լրացումը հստակեցնել (լրացումն իրականացնել երկու անգամ՝ երկու «ջրամբարների» բառերից հետո)՝ Նախագծի պաշտոնական ինկորպորացման խնդիրներից խուսափելու նպատակով։
	Ընդունվել է:
Կատարվել է համապատասխան փոփոխություն:

	
ՎԱ տարածքային զարգացման և շրջակա միջավայրի հարցերի վարչություն
	20.05.2026թ.

	
	N 02/12.23/16921-2026

	Կառավարության որոշման նախագծի վերաբերյալ առկա են հետևյալ դիտարկումները.
1. Լրացուցիչ պարզաբանման կարիք ունի Նախագծի 1-ին կետի 1-ին ենթակետի գ) պարբերությամբ ներկայացված լրացումը՝ հաշվի առնելով, որ վերջինիս բովանդակությամբ բացահայտված չէ, թե գետերի հուների արգելապատնեշների կառուցման թույլտվություն ունեցող իրավաբանական անձը ո՞ր մարմնի միջոցով պետք է ոչ մետաղական օգտակար հանածոյի հանույթի միանգամյա թույլտվություն ստանալու համար դիմումը ներկայացնի ընդերքի օգտագործման և պահպանության բնագավառում լիազոր մարմնին։
	

1․Ընդունվել է 
Տրվում է պարզաբանում։
Նախագծի 1-ին կետի 1-ին ենթակետի գ) պարբերությամբ նախատեսված լրացումը բխում է ՀՀ ընդերքի մասին օրենսգրքի 48.2-րդ հոդվածի 3-րդ մասով նախատեսված կարգավորումից։
Գետերի հուների արգելապատնեշների կառուցման թույլտվություն ունեցող իրավաբանական անձը ոչ մետաղական օգտակար հանածոյի հանույթի միանգամյա թույլտվություն ստանալու նպատակով դիմումը ընդերքի օգտագործման և պահպանության բնագավառում լիազոր մարմին է ներկայացնում այն իրավասու մարմնի միջոցով, որը ՀՀ կառավարության 2015 թվականի մարտի 19-ի N 596-Ն որոշմամբ սահմանված կարգով տրամադրել է համապատասխան կառուցման թույլտվությունը կամ համաձայնեցրել կամ հաստատել է համապատասխան նախագծային փաստաթղթերը։ 

	1. Խնդրահարույց և հակասական կարգավորումներից խուսափելու նպատակով՝ անհրաժեշտ է քննարկել Նախագծի 1-ին կետի 1-ին ենթակետի դ) պարբերությամբ առաջարկվող լրացման նպատակահարմարության հարցը՝ հաշվի առնելով վերջինիս՝ «Շրջակա միջավայրի վրա ազդեցության գնահատման և փորձաքննության մասին» օրենքի հետ անհամապատասխանություն առաջացնելու հանգամանքը, կամ հստակեցնել, թե գետերի հուների արգելապատնեշների կառուցման պարագայում ի՞նչ այլ ընթացակարգեր են գործելու և վերոնշյալ օրենքի ո՞ր դրույթին համապատասխան են ներկայացվելու փորձաքննության։
	2․ Ընդունվել է 
Տրվում է պարզաբանում:
Նախագծի 1-ին կետի 1-ին ենթակետի դ) պարբերությամբ առաջարկվող լրացման անհրաժեշտությունը բխում է ՀՀ ընդերքի մասին օրենսգրքի 48.2-րդ հոդվածի 4-րդ մասի 4-րդ կետով սահմանված կարգավորումից։
Միաժամանակ հայտնում ենք, որ Շրջակա միջավայրի վրա ազդեցության  գնահատման և փորձաքննության մասին ՀՀ օրենքի 12-րդ հոդվածի՝ (ՇՄԱԳ-ի և փորձաքննության ենթակա նախատեսվող  գործունեությունը) 4-րդ մասի (Բ կատեգորիա) 3-րդ կետի դ) ենթակետի համաձայն՝ փորձաքննության ենթակա գործնեություն է ենթակառուցվածքների կառուցումը` վարարումներից, ճահճացումից պաշտպանելու նպատակով։
Տեղեկացնում ենք նաև որ ՀՀ կառավարութ 2010թ 711-Ն որոշման հավելվածի 12-րդ մասի 6-րդ կետի համաձայն՝ համալիր փորձաքննության ենթակա են ջրային համակարգերի և ինժեներական ենթակառուցվածքների նախագծային փաստաթղթերը, իսկ 21-րդ մասի համաձայն՝ համալրի փոձաքննության եզրակացությունը տրամադրելիս հաշվի է առնվում շրջակա միջավայրի վրա ազդեցության փորձաքննության եզրակացությունը։

	1. Հաշվի առնելով Նախագծի 1-ին կետի 2-րդ ենթակետով առաջարկվող լրացումը՝ անհրաժեշտ է խմբագրել կամ հստակեցնել Որոշման N 2 հավելվածով սահմանված ոչ մետաղական օգտակար հանածոյի հանույթի միանգամյա թույլտվության ձևի 3-րդ և 4-րդ տողերում առկա «ընդերքօգտագործողի» եզրույթի առկայության և վերջինիս՝ տրանuպորտային կամ հաղորդակցության ուղիների կամ թունելների կամ ջրամբարների կամ գետերի հուների արգելապատնեշների կառուցման գործընթացին վերաբերելիության և  համապատասխանելիության հարցերը՝ հիմք ընդունելով նաև Օրենսգրքով սահմանված «ընդերքօգտագործող» և «ընդերքօգտագործում» հասկացությունները։
	3․ Ընդունվել է:
Թույլտվության ձևում կիրառվող ձևակերպումների հստակությունն ապահովելու նպատակով Նախագծում կատարվել է համապատասխան խմբագրում։ Մասնավորապես՝ Որոշման N 2 հավելվածով սահմանված ոչ մետաղական օգտակար հանածոյի հանույթի միանգամյա թույլտվության ձևում նախատեսվել է՝ «ա. 3-րդ և 4-րդ տողերում «Ընդերքօգտագործողի» բառերը փոխարինել «Թույլտվություն ստացած իրավաբանական անձի» բառերով,»։


	1. Նախագծի 1-ին կետի 2-րդ ենթակետով առաջարկվող լրացման շրջանակում՝ անհրաժեշտ է առաջնորդվել Վարչապետի 2022 թվականի օգոստոսի 3-ի №02/16.11/25429 հանձնարարականով, համապատասխան թույլտվության տրամադրումը կազմակերպել թվային միջավայրում՝ էլեկտրոնային տարբերակով և բացառել դրանց թղթային տարբերակով վարելը՝ հաշվի առնելով Հայաստանի Հանրապետության թվային վերափոխման, թվային (էլեկտրոնային) հասարակության և տնտեսության ձևավորման ուղղությամբ իրականացվող բարեփոխումներն ու ծրագրերը, ինչպես նաև Կառավարության 2011 թվականի փետրվարի 17-ի N 140-Ն և 2018 թվականի հուլիսի 10-ի N 765-Ն որոշումներով, ըստ որի՝ մի շարք որոշումներից հանվել է կնիքը օգտագործելու պարտադիր պահանջը:

	4․ Ընդունվել է մասամբ
 Որոշման N 2 հավելվածով սահմանված ոչ մետաղական օգտակար հանածոյի հանույթի միանգամյա թույլտվության ձևից հանվել է «Կ.Տ.» նշումը։ Միաժամանակ, թույլտվության տրամադրման գործընթացն ամբողջությամբ էլեկտրոնային միջավայրում կազմակերպելու հարցը պահանջում է ընթացակարգային և տեխնիկական լրացուցիչ կարգավորումներ, ուստի նշված հարցը կապահովվի «Հանքարդյունաբերության ոլորտի համապարփակ թվայնացման» ծրագրի իրականացման շրջանակում, որը ներառվել է նաև ՀՀ տարածքային կառավարման և ենթակառուցվածքների նախարարության 2026թ երկրորդ կիսամյակի հանար սահմանված առաջնահերթությունների ցանկում։
 Հայտնում ենք նաև, որ «Հանքարդյունաբերության ոլորտի համապարփակ թվայնացման» բիզնես քեյսը քննարկվել է թվայնացման խորհրդում, արդյունքում կազմվել է տեխնիկական առաջադրանք՝ թվայնացման խորհրդատվական ծառայության ձեռքբերման նպատակով։   

